
Lupolt der Kiichenmeister von Nordenberg kauft von Schenk Friedrich von
Limpurg die Burg Bielriet.

Ohne Ortsangabe, 1287. Juni 24.

In dem namen des vater und des suns und des heiligen geistes. Amen. Ich
Liupolt der cuchinmeister von Nortenberg tin kunt allen den, die disen brief
horn oder sehen, daz ich mit gemeinem mute und mit gesamenter hant hern
Frideriches des Schenken von Limburg und siner wirtin vroun Mehthilde und
siner mtter und siner swester vroun Elsebeten und sines bruder hern Ulriches
han gekouft sine burg zu Bilriet zi rehtem eigen gesiiht und ungestiht allez
daz dar zu gehort lute unde gut ane sin edelen lute umme drizehen hundert
phunt Haller. Dar zi git er hundert marc silbers Heinriche mime sune z
siner swester vroun Elsebeten, der hundert marc silbers bewiset er mich uf
der burg zi Bilriet und uf deme gute daz er mir dar zu git. Ist aber daz
von gotes gewalte sin swester Elsebet ane erben verscheidet, so suln ime die
selben hundert marc wider gevallen, ez ensi danne, daz sin swester umbet-
wungelichen mit rehtem gedinge iht anders da mite ti. Koufet aber er oder
sin erben daz vor genante hus zi Bilriet wider in zehen jaren umme drizehen
hundert phunt Haller und hundert marc, so sol ez ime der vor genante Lupolt
wider geben oder sin erben. Und er sol ouch daz selbe giit mit sime eigenli-
chem gute wider koufen, daz er da mite nieman meine, danne sich und sin
erben, wolt aber er ieman da mit anders meinen, danne sich oder sin erben,
so solt er mir oder minen erben drizig phunt und hundert phunt Haller mer
geben, danne vor genant ist. Dar uber sol ich Lupolt der cuchinmeister in
den zehen jaren kein gt mer losen an sin wort, danne den hof vor Bilriet und
daz fishewazzer zti Giselingen umme also tiure als es gesetzet wart. Lose aber
ich ez neher, so sol ich ime ez neher wider geben, und die selben phenninge
sol er mir Lupolde oder minen erben, so er daz selbe hus wider koufen wil,
mit den andern phenningen wider geben. Unde wirt aber daz, vor genante
gt von ieman anspreche, so sol er oder sin erben mir Lupolde oder minen
erben ledigen nach rehte, tit aber er des niht, so sol er oder sin erben invarn
leisten zti Roteburg oder zii Gemunde, biz daz er mich vertiget an deme gtite
nach rehte. Ist aber, dass er oder sin erben in zehen jaren daz hus niht wider
koufen, so sol ez min sin oder miner erben. Daz ich und min sun Heinrich
ime daz hus zu Bilriet oder sinen erben in zehen jaren, ob erz wider koufet,
wider geben suln, des han ich Lupolt der Cuchinmeister und Heinrich min
sun hern Frideriche dem vorgenanten schenken von Limburg gesworn, ez ensi

danne, daz wir ez verliesen ane geverde. Dirre dinge sint gezuge: her Raben
von Sulze, her Engelhart von Bebenburg, her Friderich von Seldenecke, her
Friderich von Tanne, her Wolfram von Bilriet, her Sifrit von Velleberg, her
Volkart von Velleberg, her Herolt von Orn unde ander biderber lute genuc,
di ila bi warn. Daz disu rede stete und feste belibe, dar umme han ich Lupolt
der Cuchinmeister von Nortenberg min insigel an disen brief gegeben.

Disu rede und disu ding geschahen, da tusent jar zweihundert jar siben uid
ahtzig jar was von unsers herren geburte, an sante Johannes tage zli sune-
wenden.

Nach dem Original.
Siegel abgegangen.

